
Коронавируст халдварын цар тахлаас үүдэлтэй

 амьдралын доройтол, нийгэм, эдийн засгийн бэрхшээлийг

 даван туулах онцгой арга хэмжээний тухай

Монгол Улсын Үндсэн хуулийн Арван зургадугаар зүйлийн 11, Арван есдүгээр зүйлийн 1, Хорин тавдугаар зүйлийн 1, Коронавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн 6 дугаар зүйлийн 6.1 дэх хэсгийг тус тус үндэслэн Монгол Улсын Их Хурлаас ТОГТООХ нь:

1. Коронавируст халдварын цар тахлаас урьдчилан сэргийлэх, дотоодын тархалттай тэмцэх асуудлын хүрээнд авч хэрэгжүүлсэн үйл ажиллагааны болон хөдөлгөөний хязгаарлалт, хорио цээрийн дэглэмээс өрхийн орлого тасалдах, бүрэн зогсох нөхцөл бүрдсэн, иргэдийн амьдрал эрс доройтсон, үндэсний үйлдвэрүүд дампуурахад хүрсэн зэрэг нийгэм, эдийн засагт бодитоор бий болж байгаа хүндрэл, бэрхшээлийг харгалзан өрх бүрд нэг удаа нэг сая төгрөгийн тэтгэлэг олгохоор шийдвэрлэсүгэй.


2. Өрх бүрд олгох нэг сая төгрөгийн 200,000 /хоёр зуун мянга/ төгрөгийг бэлнээр, 800,000 /найман зуун мянга/ төгрөгийг зөвхөн үндэсний үйлдвэрлэгчээс архи, согтууруулах ундаа, тамхины төрлөөс бусад бараа, бүтээгдэхүүн худалдан авах тусгай болзол бүхий эрхийн бичгээр олгосугай. 


3. Өрх бүрд олгох нэг сая төгрөгийн санхүүжилтийг хуулийн байгууллагын шалгалт, холбогдох бусад арга хэмжээний хүрээнд оффшор бүсээс татагдан улсын орлогод шилжсэн хөрөнгийн эх үүсвэрээр шийдвэрлэсүгэй. 


4. Оффшор бүсээс улсын орлогод шилжсэн мөнгөн хөрөнгө буюу коронавируст халдварын цар тахлаас үүдэлтэй амьдралын доройтол, нийгэм, эдийн засгийн бэрхшээлийг даван туулах онцгой арга хэмжээний санхүүжилтийн эх үүсвэрийг Монголбанканд төрийн сангийн тусгай данс нээн байршуулсугай.  
5. Өрх бүрд 200,000 /хоёр зуун мянга/ төгрөг бэлнээр олгох болон өрхийн худалдан авалтаар дамжин үйлдвэр эрхлэгчдэд очсон эрхийн бичгийг бэлэн мөнгөөр сольж олгох үйл ажиллагааг Монголбанканд хариуцуулж, Засгийн газрын санхүүгийн зуучлагчийн журмаар гүйцэтгүүлсүгэй. 

6. Коронавируст халдварын цар тахлаас үүдэлтэй амьдралын доройтол, нийгэм, эдийн засгийн бэрхшээлийг даван туулах чиглэлд дараах арга хэмжээг авч хэрэгжүүлэхийг Монгол Улсын Засгийн газар /У.Хүрэлсүх/, Монголбанк /Б.Лхагвасүрэн/-нд даалгасугай:

1/ өрх бүрд нэг сая төгрөгийн тэтгэлэг олгох арга хэмжээний төлөвлөгөө, холбогдох журмыг баталж, хэрэгжүүлэх;

2/ оффшор бүсээс улсын орлогод шилжсэн мөнгөн хөрөнгийг байршуулах төрийн сангийн тусгай дансыг Монголбанкинд 2021 оны 01 дүгээр сарын ...-ны өдрийн дотор нээх;
3/ оффшор бүсээс улсын орлогод шилжсэн мөнгөн хөрөнгийг Монголбанк дахь төрийн сангийн тусгай дансанд байршуулах болон удирдах журмыг тогтоох, шаардлагатай тохиолдолд хуулийн төсөл боловсруулж Улсын Их Хуралд өргөн мэдүүлэх.
7. Тогтоолын биелэлт, үр дүнгийн талаар 2021 оны нэгдүгээр улиралд багтаан Улсын Их Хуралд танилцуулахыг Монгол Улсын Засгийн газар /У.Хүрэлсүх/-т үүрэг болгосугай. 
8. Тогтоолын хэрэгжилтэд хяналт тавьж ажиллахыг Монгол Улсын Их Хурлын Нийгмийн бодлогын байнгын хороо /М.Оюунчимэг/, Эдийн засгийн байнгын хороо /Ж.Ганбаатар/, Төсвийн байнгын хороо /Б.Жавхлан/-нд үүрэг болгосугай. 


9. Энэ тогтоолыг 2021 оны ... сарын ...-ний өдрөөс эхлэн дагаж мөрдсүгэй.

